
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সন্ন্যাস খণ্ড
২১৭




থর থর করি জমগুলা কাঁপিয়া উঠিল॥৯৩৫

দ্যাও দ্যাও গুরু বাপ কোদাল দ্যাও আনিয়া।

ডারাইপুর সহরের মাল্লি দেই আরো বান্দিয়া॥

জ্যান কালে জম বেটা কোদাল চাহিল।

কোদালক নাগিয়া সিদ্দা হুঙ্কার ছাড়িল॥

ডাক মধ্যে লওশো আসিয়া হাজির হইল।৯৪০

জম বেটার তরে সিদ্দা কামের ফরমাইস দিল॥

জুআন জুআন জমে জাও চাপা কাটিয়া।

চ্যাংরা চ্যাংরা জমে জাও চাপারে উঠিয়া॥

বুড়া বিরধু জমে জাও চাপারে রাখিয়া।

শও হাত ওসার করবেন মাল্লিক এ বুক উচল।[১]৯৪৫

দুরে দুরে খুড়ি জাইবেন পুষ্করিনির জল॥

গুরুর বাক্য জম বেটা ব্রথা না করিল।

ছয় মাসের কাজ জম ছয় দণ্ডে করিল॥

করদস্ত হএ জম গুরুর কাছে বিদায় চাইল॥

বিদায় দ্যাও বিদায় দ্যাও গুরু বিদায় দ্যাও আমারে।৯৫০

তোমার আগ্গা পাইলে জাই জমপুরির মাঝারে৷

জ্যান কালে জম বেটা বিদায় ভালা চাইল॥

সকল জমক হাড়ি সিদ্দা বিদায় করি দিল॥

গাছের লতা দিয়া আবাল গোদাক বান্দিয়া রাখিল॥

কচ্ছপ মুনিক নাগি সিদ্দা হুঙ্কার ছাড়িল।৯৫৫

ডাক মধ্যে কচ্ছপ মুনি আসিয়া খাড়া হৈল॥

কিবা কর কচ্ছপ মুনি নিছন্তে বসিয়া।

বুক ঢাকুরি মারুলি দে সামান করিয়া॥








	↑ 


গ্রীয়ার্সন সাহেবের সংগৃহীত পাঠে পাই— 

সাত হাত ওসার মাল্লি এক বুক উচ্চ

পাঠাত্তরে— 

সোআ হস্ত ওসার এক বুক উচ্চা।

